
 ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ  
	
1. Ընթացիկ իրավիճակը և իրավական ակտի ընդունման անհրաժեշտությունը
Կառավարության 2021 թվականի նոյեմբերի 18-ի N1902-Լ որոշման «Սևանա լճի էկոհամակարգային հավասարակշռության և կենսաբազմազանության պահպանումը, վերականգնումը, վերարտադրումը, բնականոն զարգացումն ու խելամիտ օգտագործումը» բաժնի 2․1 կետով, ինչպես նաև ՀՀ կառավարության 2022 թվականի սեպտեմբերի 29-ի «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների 2023 թվականի տարեկան ծրագիրը հաստատելու մասին» N1520-Ն որոշման հավելվածի 2.8 կետով ամրագրված է «Սևանա լճի շրջակայքում ջրածածկման ենթակա տարածքներում ջրի տակ մնացած շինությունների ու ենթակառուցվածքների մաքրման աշխատանքների իրականացում» միջոցառումը։
Հաշվի առնելով Սևանա լճի էկոլոգիական հավասարակշռության վերականգնման հետ կապված խնդիրների հրատապ լուծուման անհրաժեշտությունը, ինչպես նաև ջրածածկման ենթակա շենք-շինությունների բացասական ազդեցությունը լճի ջրի որակական հատկանիշների վրա՝ ներկա փուլում առաջնահերթ լուծում պահանջող խնդիրներից է նաև խնդրո առարկա ապամոնտաժման աշխատանքների իրականացումը։
Շրջակա միջավայրի նախարարության կարիքների համար` «Սևանա լճի առափնյա հատվածներում ծովի մակարդակից 1901,5 մետր բացարձակ նիշից ցածր ապօրինի կառուցված և քանդման ենթակա շենք-շինությունների ապամոնտաժման (քանդման) նախագծանախահաշվային փաստաթղթերի կազմման խորհրդատվական ծառայությունների» ձեռքբերման նպատակով հայտարարվել է «ՇՄՆ-ԲՄ-ԽԾՁԲ-23/24» ծածկագրով ԲՄ ընթացակարգով մրցույթ, որը կազմակերպվել է «Գնումների մասին» ՀՀ օրենքի 15-րդ հոդվածի 6-րդ մասի հիմքով։ Արդյունքում հրավերով սահմանված պահանջներին համապատասխան հայտ ներկայացրած միակ մասնակից և հաղթող ճանաչված Արմ-նախագիծ ՍՊԸ-ի հետ 2023 թվականի հունիսի 7-ին կնքվել է «ՇՄՆ-ԲՄ-ԽԾՁԲ-23/24» ծածկագրով պայմանագիր` 6 600.0 հազար դրամ գումարով (պայմանագիրը կցվում է)։
Նախատեսվում է մինչ տարեվերջ ձեռք բերել մինչև 1901.5մ բացարձակ նիշից ցածր, ընդհանուր 6520,66 քմ մակերեսով 282 միավոր շենք-շինությունների ապամոնտաժման (քանդման) նախագծանախահաշվային փաստաթղթերի փաթեթը։ 

2. Առաջարկվող կարգավորման բնույթը

Սևանա լճի առափնյա հատվածներում ծովի մակարդակից 1901,5 մետր բացարձակ նիշից ցածր ապօրինի կառուցված և քանդման ենթակա  շենք-շինությունների ապամոնտաժման (քանդման) աշխատանքների  նախագծանախահաշվային փաստաթղթերի ձեռքբերման ֆինանսավորման ապահովման նպատակով նախատեսվում է- շրջակա միջավայրի նախարարության 1071 «Շրջակա միջավայրի ոլորտում պետական քաղաքականության մշակում, ծրագրերի համակարգում և մոնիտորինգ» ծրագրի 11001 «Շրջակա միջավայրի ոլորտում քաղաքականության մշակում, ծրագրերի համակարգում և մոնիտորինգ» միջոցառման համար ՀՀ 2023թ. պետական բյուջեով հատկացված գումարից 6600.0 հազար դրամ գումարն ուղղել 1155 «Բնական պաշարների և բնության հատուկ պահպանվող տարածքների կառավարում և պահպանում» ծրագրի 21001 «Սևանա լճի առափնյա հատվածներում ծովի մակարդակից 1901,5 մետր բացարձակ նիշից ցածր ապօրինի կառուցված և քանդման ենթակա  շենք-շինությունների ապամոնտաժում» միջոցառմանը:

3. Ակնկալվող արդյունքը

    ՀՀ 2023 թվականի պետական բյուջեում և ՀՀ կառավարության 2022 թվականի դեկտեմբերի 29-ի N2111-Ն որոշման մեջ համապատասխան փոփոխությունների և լրացումների կատարումը թույլ կտա ապահովել Սևանա լճի առափնյա հատվածներում ծովի մակարդակից 1901,5 մետր բացարձակ նիշից ցածր ապօրինի կառուցված և քանդման ենթակա շենք-շինությունների ապամոնտաժման (քանդման) նախագծանախահաշվային փաստաթղթերի կազմման խորհրդատվական ծառայությունների մատուցման ֆինանսավորումը:

4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է շրջակա միջավայրի նախարարության կողմից։

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Սույն որոշման ընդունմամբ պետական բյուջեում ծախսերի կամ եկամուտների փոփոխություններ նախատեսված չեն:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
	Ներկայացված նախագիծը բխում է Կառավարության 2021-2026թթ. ծրագրի «4.10 ՇՐՋԱԿԱ ՄԻՋԱՎԱՅՐԻ ՊԱՀՊԱՆՈՒԹՅՈՒՆ» բաժնում ամրագրված «Սևանա լճի էկոհամակարգային հավասարակշռության և կենսաբազմազանության պահպանումը, վերականգնումը, վերարտադրումը, բնականոն զարգացումն ու խելամիտ օգտագործումը» առաջնահերթ ուղղությունից։




